
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আমার ঘুমের সুদীর্ঘ ছায়ায়



আমার ঘুমের সুদীর্ঘ ছায়ায় দুই ফোঁটা জল
 বাষ্প হয়ে উড়ে গেলে 

সাক্ষীহীন জন্মান্ধতা বডো বেশী অস্পষ্ট ছায়া অস্পষ্ট সন্ধ্যায়

চোখের তারায় এ্যানাটমি······ 

চোখভরা কুয়াশায় বিন্দু বিন্দু ঘুমের বলয়

অন্তিম পর্যায়ে সমর্পিত
 দুর্জ্ঞেয় বৃত্তের পবিধিতে



ঘুমের রহস্যকেন্দ্রে স্থির চিহ্নে নরম স্বাক্ষর

ফাটা চোখে ছলছল দৃষ্টিগলা জল বাষ্প হয়ে উড়ে গেলে

চরম রাত্রির বুক জুড়ে চিত্রিত বেদনা
 মাটির ছায়ায় গভীরতা জমা রাখে


আমার ঘুমের সুদীর্ঘ ছায়ায়
 অপসৃত সমস্ত পৃথিবী 

পৃথিবীর দেহ থেকে দূরে বহুদূরে 

গামারশ্মির নগ্নতা দুহাত বাড়ালে 

কালের যাত্রার ধ্বনি 

এ গ্রহের ধূলা হয়ে গ্রহান্তরে ঠিকানা হারায়।

